
Perikatan sendiri atau pun dari 

luar.

Tiap-tiap orang mengetahui bahawa 

takrif Melayu yang digunakan oleh

UMNO ialah keturunan-keturunan Islam. Kerana

itu di dalam pemimpin-pemimpin UMNO 

sendiri didapati orang-orang Melayunya

ialah banyak daripada keturunan-keturunan Arab,

India dan seumpanya yang beragama

Islam dan beradat istiadat Melayu.

Semuanya terlebur di atas nama

Melayu. selama ini tidak ada

perpecahan yang timbul di dalam

UMNO dan Yang Dipertua Agung 

UMNO sendiri, Tengku Abdul Rahman

sentiasa menyeru perpaduan

pengikut-pengikutnya jangankan di antara yang

dinamakan “Melayu” tetapi juga

di dalam nama rakyat Malaysia yang

meliputi lebih luas lagi.

Oleh yang demikian perkara yang

ditimbulkan oleh Dato’ Haji Othman

itu adalah suatu perkara yang 

seyogianya tidak timbul kerana ia

tidak ada membawa suatu faedah pun

selain daripada

1. Menaikkan kemarahan dan

sakit hati golongan yang 

berkenaan;

2. Menanam benih permusuhan

di antara golongan yang telah dapat

disatukan, dan

3. Menjadi bahan bagi orang

memecahkan perpaduan

Berdasarkan ini patutlah

persoalan semacam ini menjadi

perhatian Jawatankuasa Agung UMNO

Malaya kalau tidak untuk mengadakan

disiplin, mengadakan peraturan-peraturan

supaya jangan mengeluarkan ucapan-ucapan yang

boleh menimbulkan permusuhan sama 

sendiri yang boleh menguntungkan lain-lain

golongan untuk memecah-mecahkan suatu

golongan yang telah kuat. Umum

mengetahui bahawa yang dicari sekarang

perpaduan bukan perpecahan untuk

menentang LPSHULDOLVW yang cuba 

meletakkan kuku besinya ditanah air kita.

Kita suka mengambil peringatan yang

diri oleh Tuan Syeikh Husein 

Fathani, Duta Sa‘udiyyah ‘Arabiyyah, yang

berkata bahawa janganlah bergaduh sama

sendiri dalam usaha hendak

bersatu. Jika kita bergaduh, inilah

yang dikehendaki oleh LPSHULDOLVW

kerana mereka ingin melihat kita

bergaduh sama sendiri kemudian

menonjolkan hidungnya.

Kita suka bertanya apakah faedah yang

didapati oleh Dato’ haji Othman

menimbulkan soalan ini?

Janganlah kita memuji-muji hari

sebelum tiba waktu maghribnya. – Haji

Agus Salim

Tahukah tuan....?

Menurut banci yang diterbitkan oleh

Bangsa-Bangsa Bersatu pada tahun 1965

yang lalu, jumlah penduduk-penduduk dunia

pada akhir tahun tersebut lebih daripada

3.200 milion jiwa. Menurut

bancian itu di antara tahun 1960

dan tahun 1964 penduduk-penduduk dunia

bertambah sebanyak 1.8 peratus,

iaitu bertambah satu persepuluh 

peratus daripada empat tahun yang lalu.

Negara China komunis sekurang-kurangnya

mempunyai sebanyak 90 milion jiwa,

diikuti oleh India mempunyai

penduduk sebanyak 471 milion

jiwa, Soviet Union 228 milion

jiwa dan Amerika sebanyak 192

milion jiwa.

Penduduk Asia seluruhnya

sebanyak 1,783 milion jiwa,

Afrika seluruhnya 303 milion

jiwa, Amerika Utara

211 milion jiwa, Amerika Latin

237 milion jiwa dan negeri-negeri yang

terletak di Lautan Oceana termasuk

Australia dan New Zealand sebanyak

17.1 milion jiwa.

*               *               *

Lain-lain banci lagi yang telah

diterbitkan ialah berhubung dengan rokok.

Dalam tahun 1964, dunia telah

mengeluarkan rokok sebanyak 120,000

milion batang.

Penduduk Soviet Union ialah 

di antara penduduk-penduduk dunia yang paling

terbanyak sekali membaca majalah, buku-buku

dan menonton wayang gambar.

Orang-orang Amerika pula tersangat

suka memandu kereta dan paling

banyak memiliki kereta-kereta sendiri.

“Dicari”

 Dengan permintaan sahabat 

dari timur tengah. Sesiapa 

yang kenal atau pun mengetahui 

di mana keluarga dari Almarhum 

al-Syaikh Abdul Aziz Abdul Wahab 

al-Shimi al-Masri, diminta

berhubung kepada:

Abdullah Hamid al-Edrus

(Edrus Qalam)

356, Geylang Road,

Singapura 14.


